
ABSTRAK

Kajian ini telah dijalankan untuk mengetahui tahap pengetahuan dan sikap pelajar sains
pertanian di Sekolah Pertanian Lestari, Universiti Malaysia Sabah terhadap pertanian
organik. Instrumen kajian ini adalah dengan menggunakan borang soal selidik yang
mempunyai tiga bahagian iaitu bahagian maklumat demografi, pengetahuan dan sikap
responden. Seramai dua ratus dua puluh lapan responden telah dipilih melalui
persampelan rawak mudah dan telah diedarkan borang soal selidik kepada setiap pelajar.
Hasil kajian secara deskriptif mendapati majoriti responden mengetahui konsep pertanian
organik tetapi tidak secara menyeluruh. Hubungan antara pengetahuan dan sikap
menunjukkan terdapat hubungan yang bererti dan menunjukkan pengetahuan responden
terhadap pertanian organik mempengaruhi sikap responden dalam amalan pertanian
organik. Penekanan perlu diberikan kepada para pelajar tentang pertanian organik supaya

dapat melahirkan graduan bidang pertanian yang serba tahu mengenai sistem pertanian
yang lestari termasuklah dalam pertanian organik yang mesra alam sekitar.



KNOWLEDGE AND ATTITUDES OF STUDENTS SCHOOL OF SUSTAINABLE
AGRICULTURE ON ORGANIC AGRICULTURE

ABSTRACT

This study was conducted to determine the level of knowledge and attitude of agricultural
science student at the School of Sustainable Agriculture, University Malaysia Sabah on
organic agriculture. Instrument used in this study was a questionnaire which had three
sections namely, the demographic data, knowledge and attitudes of respondents. A total
of two hundred and twenty-eight respondents were selected through simple random
sampling and the questionnaire was distributed to each student. Using a descriptive study,
the findings showed that the majority of the respondents knew the concept of organic
farming but not exhaustive. The relationships between knowledge and attitude showed
that respondents’ knowledge of organic farming influence the attitudes of respondents in
organic farming practices. Students at the School of Sustainable Agriculture, University
Malaysia Sabah should be given some emphasis on sustainable agriculture including in

aspect of organic farming to produce graduates who are well-used in sustainable
agriculture including in environmental friendly organic farming.

BAB 1

PENDAHULUAN

1.1 Pengenalan

Sektor pertanian masa kini menjadi semakin penting sefajar dengan peredaran masa dan
mengalami pelbagai cabaran dari semasa ke semasa. Seiring dengan peredaran masa,
bidang sains dan teknologl semakin berkembang maju dan sekaligus membantu bidang
pertanian ke arah yang lebih maju. Namun begitu, ia juga membawa kesan buruk dalam
aspek tertentu terhadap manusia dan alam sekitar. Kebijaksanaan manusia dalam bidang
sains dan teknologl telah dapat menghasilkan makanan yang mencukupl tetapi
mengabaikan jaminan kelestarian persekitaran yang selamat untuk didiami.

Archana (2011), menyatakan bahawa, walaupun sistem pertanian moden dapat
mencapai keperluan makanan yang mencukupi, namun sistem ini boleh menyebabkan
peningkatan dalam pencemaran dan sekaligus melahirkan persekitaran yang tidak lestari.
Hal ini jelas kelihatan pada tanah yang semakin lama semakin kurang subur dan
menyebabkan ia memerlukan baja dalam kuantiti yang banyak untuk membekalkan
nutrien kepada tumbuhan. Selain itu, serangga perosak semakin rintang dengan racun

perosak yang kerap disembur dan hal ini menyebabkan sisa racun perosak yang
digunakan unutk mengawal perosak berada di tahap yang melebihi tahap selamat.

Oleh yang""'élemikian, kaedah pertanian alternatif yang lebih mesra alam sangat
penting agar dapat membendung masalah ini. Pertanian organik telah dikenalpasti sebagai
altematif terbaik kepada pertanian konvensional dan pertanian kimia (Archana, 2011).
Pertanian organik lebih mementingkan kebajikan manusia tanpa memberi sebarang impak




bahaya kepada persekitaran. Kejayaan pelaksanaan pertanian organik dapat dilihat
daripada pengetahuan, sikap dan kesedaran pengguna terhadap masalah kesihatan yang

disebabkan oleh penggunaan sesetengah produk makanan yang tercemar dan kesan
buruk pencemaran alam sekitar.

Makanan organik merupakan salah satu sektor yang berkembang pesat dalam
industri makanan. Hal ini kerana, produk organik dihasilkan berdasarkan aktiviti pertanian
yang tidak menggunakan sebarang bahan kimia sintetik dan organisma yang diubahsual
kandungan genetiknya. Oleh yang demikian, la dapat menjamin proses penghasilannya.
Pertanian organik didefinisikan secara meluas sebagal pertanian tanpa menggunakan
sebarang bahan kimia sintetik. Pertanian organik adalah satu sistem pengurusan
pengeluaran holistik yang menggalakkan dan meningkatkan kesihatan ekosistem pertanian
yang berkaitan dengan kepelbagaian biologi, pusingan biologl, nutrien dan aktiviti biologi
tanah dan mikrob (Dushyent, 2012).

Menurut Dushyent (2012), melalul sistem pengeluaran holistik, pertanian organik
menyatukan biologi liar, kepelbagaian biologi pertanian dan pemuliharaan tanah dan
membawa pertanian satu langkah ke hadapan dengan menghapuskan baja kimia, racun
perosak dan organisma ubah suai genetik (GMO), yang bukan sahaja dapat memperbaiki
kesihatan manusia, tetapi juga flora dan fauna yang berkaitan dengan ladang dan alam
sekitamya. Selain itu, pertanian organik dapat menguatkan struktur tanah, memelihara air
dan memastikan pemuliharaan kepelbagaian biologi. Tambahan pula, sistem pertanian
organik lebih menekankan amalan pengurusan yang mengutamakan penggunaan input
luar ladang dengan menggunakan pelbagai kaedah agronomi seperti kaedah mekanikal
dan biologikal, bertentangan dengan penggunaan bahan sintetik.

Pelaksanaan sistem pertanian organik bergantung kepada sistem tanaman giliran,
sisa tanaman, najis haiwan, kekacang, baja hijau, sisa organik dan aspek kawalan perosak
secara biologi untuk mengekalkan produktiviti tanah, membekalkan nutrien kepada
tumbuhan dan mengawal rumpai, serangga dan perosak lain. Perhatian terhadap
makanan yang dihasilkan secara organik semakin menigkat di seluruh dunia disebabkan
oleh keprihatinan pengguna terhadap amalan pertanian Intensif dan kesannya terhadap

kesihatan manusia dan juga terhadap alam sekitar (Wier et al, 2008). Theresa ef al.
(2008), menunjukkan bahawa petani organik berbeza daripada petani konvensional dari
aspek sikap mereka terhadap isu alam sekitar dan kebajikan haiwan.

Selain petani, pengguna juga menunjukkan minat terhadap isu yang berkaitan
makanan yang dipilih dengan kesihatan mereka. Kebanyakan pengguna lebih
mementingkan kesihatan dalam membuat keputusan untuk membeli sesuatu produk. Hal
ini menunjukkan kesihatan merupakan kriteria penting yang mempengaruhi sikap
pengguna dalam memilih sumber makanan. Pengguna sangat prihatin tentang risiko yang
berpotensi seperti sisa racun perosak dalam makanan. Pengguna melihat makanan yang

dilabel sebagai organik adalah lebih menyihatkan berbanding makanan konvensional
(Maria et al., 2003).

1.2 Penyataan Masalah

Pengendalian ladang yang baik di Malaysia adalah amat penting bagi menjamin
pengeluaran makanan yang selamat dan mencukupi dari satu generasi ke generasl yang
lain. Pada masa ini, peningkatan hasil tanaman berlaku selari dengan penggunaan input
yang tinggi dan malangnya peningkatan hasil yang ketara ini telah dikaitkan dengan
penggunaan input yang mempercepatkan degradasi alam sekitar (Mohd Razi, 2006).
Kebanyakkan pengendalian ladang-ladang di Malaysia yang mengamalkan pertanian
secara organik masih lagi kurang dan hal ini sangat membimbangkan kerana pertanian
moden sekarang menyebabkan pencemaran alam sekitar semakin meningkat.

Pelajar-pelajat pertanian merupakan tunggak masa depan bidang pertanian yang
berupaya untuk menyebarkan maklumat mengenai pertanian organik. Oleh itu, tahap
pengetahuan dan sikap para pelajar pertanian amat penting dalam menggalakkan para
petani mengendalikan ladang secara organik, sekaligus membolehkan mereka

mengeluarkan hasil pertanian yang mencukupi dan selamat untuk pengguna serta alam
sekitar di masa akan datang.



1.3 Kepentingan Kajian

Pengendalian ladang dengan cara yang baik dan tidak menggunakan sebarang bahan
kimia sintetik adalah amat penting bagi menjamin keselamatan makanan hasil daripada
penguluaran tanaman. Selain itu, hasil makanan yang mencukupi dan selamat dapat
menjana pendapatan para petani dan ekonomi negara. Hal Ini akan dapat dicapai

sekiranya amalan pertanian baik menerusi pertanian organik diaplikasikan oleh setiap
petani di ladang mereka sendiri.

Secara khususnya, kajian ini akan dijalankan bagi menilai dan mengenalpast
sejauh mana pengetahuan dan sikap para pelajar sains pertanian di sekolah Pertanian
Lestari Universiti Malaysia Sabah terhadap pertanian organik dalam membantu para petani
ke arah pertanian secara organik dan mengeluarkan hasil tanaman yang mencukupi dan
selamat di masa akan datang. Dengan adanya kajian yang dijalankan ini, hasil kajian yang
diperolehi boleh digunakan sebagai rujukan atau panduan oleh pihak-pihak berkenaan
dalam membantu para pelajar sains pertanian khususnya di Sekolah Pertanian Lestari,
Universiti Malaysia Sabah meningkatkan pengetahuan serta mengubah sikap mereka ke
arah yang lebih positif terhadap pelaksanaan pertanian organik dari segi pengukuhan
sillibus pelajaran atau pendedahan yang lebih meluas mengenal pertanian organik.

1.4 Persoalan Kajian

Kajian ini dijalankan untuk mempersoalkan apakah tahap pengetahuan dan sikap para
pelajar Sekolah Pertanian Lestari, Universiti Malaysia Sabah terhadap pertanian organik.
Selain itu, terdapat persoalan lain yang turut di bincangkan dalam kajian ini, antaranya
ialah:

a. Apakah maklumat latar belakang para pelajar Sekolah Pertanian Lestari;

b. Apakah tahap pengetahuan dan sikap mereka terhadap pertanian organik; dan

C. Apakah hubungan latar belakang mereka dengan pengetahuan dan sikap
mengenai pertanian organik?



1.5 Objektif Kajian

Kajian ini dijalankan bertujuan unutk mengkaji pengetahuan dan sikap para pelajar
Sekolah Pertanian Lestari, Universiti Malaysia Sabah terhadap pertanian organik. Antara
objektif lain yang dikaiji ialah:
a. Mengetahui latar belakang para pelajar Sekolah Pertanian Lestari, Universiti
Malaysia Sabah;

b. Mengenalpasti tahap pengetahuan dan sikap para pelajar Sekolah Pertanian Lestari
terhadap pertanian organik; dan

¢. Mengkaji hubungan antara latar belakang para pelajar Sekolah Pertanian Lestari
dengan tahap pengetahuan dan sikap mereka terhadap pertanian organik.



BAB 2

KAJIAN KEPUSTAKAAN

2.1 Pertanian Organik Membantu Pembangunan yang Mampan

Pertanian organik adalah satu sistem pengurusan pengeluaran holistik yang menggalakkan
dan meningkatkan kesihatan ekosistem pertanian termasuk kepelbagaian bio, putaran
biologi dan aktiviti biologl tanah (Shi-ming dan Joachim, 2006). Pertanian organik sangat
penting pada masa kini kerana secara amnya pertanian organik mempunyai beberapa
objektif pelaksanaan. Dushyent (2012) menyatakan bahawa perladangan organik dapat
menjamin keselamatan makanan bebas dari bahan kimia yang merbahaya, bahan toksik
dan selamat dimakan. Selain itu, pertanian organik memastikan sisa bahan kimia tidak
menjejaskan alam sekitar, meningkatkan kualiti suasana kehidupan dalam kalangan
usahawan tani dan penggunadan memelihara kesuburan tanah untuk jangka masa yang

panjang. Menurut Shi-ming dan Joachim (2006), terdapat beberapa prinsip pertanian
organik :

Mengekalkan kesuburan tanah untuk jangka masa yang panjang melalui kaedah
biologi;
Mengitar semula sisa tumbuhan dan sisa haiwan yang dibenarkan untuk

mengembalikan nutrien kepada tanah, sekaligus mengurangkan penggunaan input
luar;

Melarang penggunaan bahan sintetik seperti racun perosak, baja mineral dan
bahan-bahan kimia;

Menggunakan mekanisma semulajadi dan bergantung kepada sumber yang
diperbaharul untuk melindungi sumber semulajadi;
¢ Menjamin kebajikan haiwan; dan



e Menghasilkan produk yang berkualiti.

Terdapat beberapa teknologi biasa yang merupakan kunci kepada mengekalkan
kesuburan tanah dan menghasilkan produk yang berkualiti tinggi, seperti memohon
program yang sesual, menggunakan kompos, kaedah fizikal, mekanikal dan mekanisma
biologl untuk megwal penyakit, perosak dan rumpai dan memohon kaedah organik dalam
pengeluaran makanan dan termakan (Niggli dan Willer, 2001). Sistem pertanian organik
merupakan satu kaedah amalan pertanian baik yang dapat menggantikan sistem pertanian
moden atau pertanian konvensional yang banyak menggunakan input kimia. Input kimia
yang digunakan Ini biasanya akan menyebabkan kesuburan tanah semakin berkurangan

dan akan menyebabkan semakin banyak input kimia yang digunakan unutk membekalkan
nutrien kepada tanaman.

Selain itu, menurut Niggli dan Willer (2001), penyakit, perosak dan rumpai dapat
dikawal dengan menggunakan kaedah fizikal, mekanikal dan biologi. Pertanian organik
merupakan satu sistem yang menggalakkan kaedah kawalan tanpa bahan kimia unutk
mengawal perosak, rumpai dan penyakit. Hal ini dapat memastikan persekitaran yang
lestari dan selamat kerana tiada sebarang bahan kimia yang dapat mencemarkan alam
sekitar, sekaligus memastikan produk pertanian selamat dimakan kerana tiada sisa bahan
kimia yang terdapat pada makanan tersebut. Teknologi ini menjamin keselamatan

makanan dan meningkatkan keyakinan pengguna terhadap produk pertanian yang
organik.

Teknik pertanian moden seperti penggunaan baja dan racun perosak sintetik
dengan penggunaan secara berterusan akan memusnahkan kestabilan ekosistem
tradisional (Palaniappan dan Annadural, 1999). Pada masa kini, pertanian moden telah
banyak menyumbang kepada sisa kimia dalam rantaian makanan dan sisa toksik dalam
komoditi pertanian telah menjadi satu isu utama yang membimbangkan semua orang.
Oleh yang demikian, pertanian organik yang menggantikan pertanian moden dapat
mengurangkan isu ini dan pertanian organik harus dilakukan oleh semua petani bagi
memastikan kestabilan ekosistem yang berpanjangan.



Oleh itu, pertanian organik sangat penting dari segi keselamatan makanan dan
kelestarian persekitan dan ekosistem. Pengeluaran pertanian yang lebih intensif dan
ekonomi membawa kepada penggunaan pelbagai dos baja kimia yang tinggi tetapi
penggunaan bahan organik yang tidak mencukupi boleh membawa kepada keputusan
yang negatif dan mengurangkan kesuburan dan struktur tanah (Palaniappan dan
Annadurai, 1999). Baja kimia dan racun perosak yang digunakan dalam pertanian moden
boleh menyebabkan pencemaran air dan udara manakala bahan kimia yang lain seperti
hormon dan antibiotk meninggalkan sisa-sisa kimia dalam makanan yang boleh
menyebabkan penyakit bahaya kepada kepada pengguna seperti kanser.

Tambahan pula, tanah dan sumber tenaga semakin habis (Palaniappan dan
Annadural, 1999). Hal ini kerana kebanyakan petani menggunakan sumber tenaga yang
tidak boleh diperbaharui untuk menghasilkan baja tiruan. Sebaiknya mereka periu
mengitar semula sisa tanaman balik kepada tanaman sebagai baja. Jika tidak, sisa
tanaman tersebut akan mencemarkan air dan persekitaran. Oleh sebab itu, pertanian
organik memeriukan penghapusan bahan kimia yang merosakkan alam sekitar secara

menyeluruh. Penghapusan ini sangat penting untuk pengurangan pencemaran dan
kesihatan manusia yang lebih terjamin.

Pertanian moden banyak menggunakan input kimia. Penggunaan input kimia yang
berterusan boleh mendatangkan kesan buruk kepada tanaman dan juga alam sekitar.

Menurut Dushyent (2012), kesan buruk penggunaan baja Aitrogen, Phosphorus dan
Potass/um (NPK) yang tinggi secara berterusan akan menyebabkan:

e Berlakunya kekurangan unsure Zink dan Sulfur di kebanyakan kawasan
penanaman beras; dan

Kesan buruk kepada kehidupan biotik tanah, terutamanya jika tanah adalah
berasid.

Hal inl akan menybabkan hasil beras semakin berkurangan dan beras yang dihasilkan akan
mengalami kekurangan kandungan nutrien.



Pada masa kinl pertanian organik sangat diperlukan dalam mengurangkan pelbagal
masalah yang timbul yang boleh mengancam generasi masa depan. Penggunaan bahan
kimia pertanian dalam pertanian moden di beberapa buah negara membangun telah
mendatangkan kesan buruk kepada tanah, air makanan dan alam sekitar (Mukherjee,
2006). Penggunaan racun perosak dan racun rumpal yang semakin meningkat
menyebabkan kesan buruk kepada kesihatan petani dan pengguna. Kajian lepas
menunjukkan pekerja yang terdedah kepada racun perosak lebih daripada 20 hari dalam
setahun mempunyai risiko yang tinggi kepada penyakit kanser (Dahama, 1997).

2.2 Komponen Pertanian Organik ke arah Pertanian Lestard

Pertanian organik merupakan satu sistem yang menggalakkan kaedah tanaman giliran
untuk mengekalkan kesuburan tanah. Pengurusan tanah dengan pengeluaran humus yang
tinggl merupakan kelebihan yang penting dari segi pengekalan air, pertukaran lon, hakisan
tanah dan mikrob serta hidupan lain dalam tanah (Trivedi, 2011). Pembajaan hijau dan
tanaman selingan bersama kekacang adalh aspek lain yang penting dalam pertanian
organik kerana dengan cara ini, la dapat mengawal rumpai secara biologi tanpa
menggunakan sebaran bahan kimia seperti racun rumpal. Tambahan pula, ia boleh
mengurangkan larut lesap nutrien dan mengurangkan hakisan tanah. Penanaman

tanaman kekacang diladang boleh meningkatkan bahan organik tanah kandungan
nitrogen serta lain dalam tanah (Hole et a/,, 2005).

Peningkatan harga baja kimia telah membolehkan sisa organik untuk berperanan
lebih penting dalam amalan pembajaan di ladang (Rigby dan Caceres, 2001). Sisa ladang
seperti sisa tanaman atau sisa haiwan temakan boleh dikitar semula dan digunakan
sebagai kompos untuk membaja tanaman. Hal ini membantu para petani menguruskan
sisa ladang dengan baik tanpa mencemarkan alam sekitar dan sekaligus membantu

menjimatkan kos yang digunakan untuk membeli baja. Disini, jelaslah bahawa pertanian
organik lebih menguntungkan dan mesra alam.

Pengurusan rumpai merupakan aspek yang sangat dititikberatkan dalam pertanian
organik. Elemen-elemen yang penting dalam mencegah masalah rumpali ialah dengan cara



tanaman giliran, pembajaan hijau, pengurusan pembajaan dan pembajakan (Singh et al,
2004). Pembajaan hijau adalah amalan membajak bahan tumbuhan hijau yang belum
mereput ke dalam tanah untuk memperbaiki keadaan fizikal tanah atau untuk menambah

nitrogen dimana bahan tanaman hijaunya adalah tanaman kekacang reput (Cheema,
1997).

Menurut Rigby dan Caceres (2001), penggunaan racun rumpal yang berterusan
seperti dalam pertanian moden boleh menyebabkan rumpal yang tumbuh menjadi rintang
terhadap racun yang disembur dan penambahan dos racun rumpai yang digunakan untuk
menghalang rumpai boleh menyebabkan sisa kimia dalam makanan meleblhi tahap
bahaya dan sekaligus membahayakan kesihatan pengguna. Selain itu, sisa kimia dari
racun rumpai boleh merosakkan alam sekitar seperti tanah dan air. Oleh yang demikian,
kaedah pertanian organik lebih mesra alam dan keselamatan makanan terjamin.

Kualiti makanan merupakan satu lagl Isu utama dalam bidang pertanian yang
selalu membimbangkan semua pengguna. Kandungan nitrat dalam air, hasil ladang dan
racun adalah beberapa aspek penting kualiti makanan. Sayur-sayuran dan buah-buahan
yang dihasilkan secara biologi mengandungi kepekatan nitrat dan sisa racun yang lebih

rendah berbanding dengan sayur-sayuran dan buah-buahan yang dihasilkan
menggunakan input kimia (Mukherjee, 2002).

2.3 Pengetahuan dan Sikap Terhadap Pertanian Organik

Menurut Theresa et al. (2008), pengetahuan terhadap alam sekitar dipengaruhi oleh

maklumat yang sedia ada dan dengan pengetahuan tentang sesuatu maklumat, ia boleh

mempengaruhi keputusan yang dibuat oleh petani untuk menyertai sesuatu skim
pertanian yang mesra alam.

Selain Itu, Tsouvalis et a/. (2000), menyatakan bahawa, beberapa kajian mengenal
jenis-fenis pengetahuan telah dikaji khususnya pengetahuan di ladang berbeza dengan
dengan pengetahuan saintifik dan teknikal. Perbezaan pengetahuan inl boleh
menunjukkan bagaimana petani melihat masalah alam sekitar serta langkah-langkah

pendekatan mengurangkan kerosakan alam sekitar. Perbezaan pengetahuan ini
bergantung kepada latarbelakang individu. Setiap latarbelakang yang berbeza, mempunyal
tahap pengetahuan yang berbeza terhadap sesuatu isu yang diketengahkan dan
mempunyai cara yang berbeza untuk menyelesaikan sesuatu isu tersebut.

Setiap pengguna mempunyai sikap yang berlainan terhadap pertanian organik.
Sikap ini yang mempengaruhi keputusan pengguna dalam pemilihan sesuatu produk
pertanian sama ada produk organic atau bukan organik. Menurut Maria et al. (2003),
antara faktor-faktor yang mempengaruhi sikap pengguna terhadap sesuatu produk
pertanian atau makanan lalah ketiadaan bahan tambahan makanan, pengawet, proses

bagaimana makanan tersebut dihasilkan dan kebimbangan tentang pengeluaran makanan
sama ada konvensional atau pengeluaran organik.

BAB 3

METODOLOGI KAJIAN

3.1 Reka Bentuk Kajian

Kaedah tinjauan yang telah dilaksanakan adalah dengan menggunakan kaedah deskriptif.
Data mengenai latar belakang para responden dianalisis menggunakan analisis kekerapan,
peratusan, min serta nilai minimum dan maksimum berdasarkan tahap yang berlainan
aspek. Data ini diperolehi hasil daripada borang soal selidik. Borang soal selidik telah
diedarkan borang kepada pelajar-pelajar Sains Pertanian, Sekolah Pertanian Lestar,
Universiti Malaysia sabah. Tinjauan deskriptif dijalankan unutk memberikan gambaran
yang tepat terhadap ciri-ciri yang terdapat dalam sesuatu populasi. Data kajian yang
dikumpul telah diperolehi daripada borang soal selidik yang dipulangkan.

3.2 Tempat dan Lokasi Kajian

Lokasi kajian yang telah dijalankan adalah di Sekolah Pertanian Lestari, Universiti Malaysia
Sabah, Kampus Sandakan. Sekolah Pertanian Lestari terletak di Jalan Sungai Batang, Batu
10, Sandakan. Lokasi ini dipilih kerana Sekolah Pertanian Lestari merupakan sebuah
institusi pendidikan yang mempunyai pelajar berbilang kaum dan mempunyai latar
belakang pertanian yang sesuai dengan kajian inl. Selain itu, Sekolah Pertanian Lestari,
mendidik para pelajamya tentang sistem pertanian yang diamalkan pada masa kini

termasuk pertanian organik. Aktiviti pertanian yang dijalankan di Sekolah Pertanian Lestari
juga menekankan aspek-aspek pertanian secara organik.

